
TEST 

Secila pyetje ka nga 2 pike. 

 
1. Format e veçanta të bashkëpunimit, cili pohim është i gabuar: 

 
a. Grupi i strukturuar kriminal është formë e veçantë bashkëpunimi, në të cilin bëjnë 

pjesë tre ose më shumë persona, për kryerjen e një a më shumë veprave penale, për 
të realizuar përfitime materiale dhe jomateriale; 

b. Organizata terroriste është një formë e veçantë e organizatës kriminale, e përbërë nga 
dy ose më shumë persona, që kanë një bashkëpunim të qëndrueshëm në kohë, me 
synim kryerjen e veprave me qëllime terroriste; 

c. Grupi i strukturuar kriminal për kryerjen e një vepre penale formohet 
rastësisht, por është e nevojshme të dallohet për anëtarësi të qëndrueshme, 
ndarje detyrash, organizim dhe strukturim të zhvilluar; 

d. Banda e armatosur është një formë e veçantë bashkëpunimi që, duke zotëruar armë, 
municione luftarake dhe mjete të tjera të nevojshme, synon kryerjen e një grupi të 
caktuar veprash penale; 

e. Krijimi dhe pjesëmarrja në një organizatë kriminale, organizatë terroriste, bandë të 
armatosur ose grup të strukturuar kriminal cilësohen si vepra penale. 

 

2.Falja, është i gabuar pohimi. 
 
a. Me aktin e faljes organi kompetent mund përjashtoj tërësisht personin nga vuajtja e 

dënimit të dhënë me një vendim gjyqësor; 
b. Me aktin e faljes organi kompetent mund përjashtoj pjesërisht personin nga vuajtja e 

dënimit të dhënë me një vendim gjyqësor; 
c. Me aktin e faljes organi kompetent mund të zëvendësoj llojin e dënimit me një lloj 

dënimi më të butë; 
d. Me aktin e faljes organi kompetent mund përjashtoj nga ndjekja penale, vetëm 

me vendim të motivuar. 
 

3. Në lidhje me personat juridik është i saktë pohimi: 

a. Çdo person juridikë, përgjigjet penalisht për vepra penale, të kryera në emër ose në 
dobi të tyre nga organet dhe përfaqësuesit e tyre; 

b. Njësitë e qeverisjes vendore përgjigjen penalisht vetëm për veprime të kryera 
gjatë ushtrimit të veprimtarisë së tyre, të cilat mund të ushtrohen nëpërmjet 
delegimit të shërbimeve publike; 

c. Veprat penale dhe masat ndëshkuese përkatëse, që zbatohen ndaj personave 
juridikë, si dhe procedura për vendosjen dhe ekzekutimin e tyre rregullohen nga 
Kodi Penal i R.Sh; 

d. Përgjegjësia penale e personave juridikë përjashton atë të personave fizikë, të cilët 
kanë kryer ose janë bashkëpunëtorë në kryerjen e të njëjtave vepra penale 
 

4. Në lidhje me masat mjekësore dhe edukuese, është i gabuar pohimi: 

a. Masat mjekësore mund të jepen nga gjykata ndaj personave të papërgjegjshëm që 
kanë kryer vepër penale; 

b. Masat edukuese mund të jepen ndaj të miturve që përjashtohen nga dënimi; 
c. Masat edukuese mund të jepen ndaj të miturve që për shkak të moshës nuk kanë 

përgjegjësi penale; 
d. Shtrimi i përkohshëm në një spital psikiatrik është masë mjekësore; 
e. Gjykata, kryesisht, është e detyruar që pas kalimit të një viti nga dita e dhënies së 

vendimit, për masë mjekësore ose edukuese të marrë në shqyrtim vendimin e saj. 
 

    5. Nga ana objektive vepra penale e “Moskallëzimit të krimit” kryhet: 

a. Me veprime dhe mosveprime të kundraligjshme të cilat synojnë të pengojnë 
zbulimin e një krimi nga autoritetet kompetente; 

b. Me veprime të kundraligjshme të cilat synojnë të mbulojnë kryerjen e një vepre 
penale; 

c. Me mosveprime të kundraligjshme, duke cënuar funksionin e rregullt të 
organeve të drejtësisë; 

d. Të gjitha alternativat e mësipërme. 
 

6. Në lidhje me veprën penalë të “Shpërdorimi i detyrës”, është i vertetë 
pohimi: 

a. Kryhet me dashje me veprime dhe mosveprime në kundërshtim me ligjin; 
b. Kryhet vetëm me veprime aktive me dashje në kundërshtim me ligjin; 
c. Mund të kryhet dhe në formën e neglizhencës kur ka dëmtuar interesat e 

ligjshme të shtetit ose shtetasve; 
d. Pasoja nuk është element i domosdoshëm i veprës penale 

7. Në lidhje me veprën penale të “Atentatit”, është i vërtetë pohimi: 

a. Nga ana objektive kryhet nëpërmjet vrajses, rrëmbimit, torturave apo 
akteve të tjera të dhunës; 

b. Subjekti pasiv është i përgjithshëm; 
c. Qëllimi nuk është element i domosdoshëm i kësaj vepre penale; 
d. Asnjë prej tyre 

8. Vepra penale e “Shfrytëzimit të prostitucionit”, nuk ka element të anës 
objektive: 

a. Shtytjen; 
b. Ndërmjetësimin; 
c. Marrjen shpërblim për ushtrim prostitucioni 
d. Dhunën. 

9. Plagosja e rëndë me dashje e bashkëshortit është: 

a. Rrethanë rënduese; 
b. Rrethanë cilësuese e veprës penale “Plagosja e rëndë me dashje”; 
c. Rrethanë cilësuese e veprës penale “Dhunë në familje”; 
d. Asnjë prej tyre. 

10. Nuk është dënim plotësues: 

a. Konfiskimi i mjeteve të kryerjes së veprës penale; 
b. Ndalimi për të qëndruar në një ose disa njësi administrative; 
c. Humbja e përgjegjësisë prindërore; 
d. Dënimi me gjobë; 
e. Nxjerrja jashtë territorit 

11. Është vepër penale me dy objekte: 

a. Vjedhja me dhunë; 
b. Mashtrimi; 
c. Falsifikimi i akteve të gjendjes civile;  
d. Shkatërrimi i pronës nga pakujdesia 

 

12.Drejtësia penale jepet nga: 

a. Gjykatat penale të shkallës së parë; 
b. Gjykatat e apelit; 
c. Gjykata e Lartë; 
d. a, b, c 

13.Në lidhje me moskompetencën është i vërtetë pohimi: 

a. Moskompetenca lëndore ngrihet, mbi kërkesën e palëve, deri në momentin që nuk 
ka nisur shqyrtimi gjyqësor; 

b. Moskompetenca tokësore, mund të ngrihet ose të kundërshtohet edhe gjatë  
shqyrtimit gjyqësor. 

c. Deklarimet e bëra para gjykatës që nuk ka pasur kompetencë lëndore, në 
qoftë se përsëriten, mund të përdoren vetëm për kundërshtim të përmbajtjes 
së deponimi 

d. Mosrespektimi i dispozitave mbi kompetencën sjell papërdorshmërinë e provave të 
marra 

14.Në lidhje me papajtueshmërinë për të vepruar si mbrojtës, është i vertetë 
pohimi:  

a. Mund të jetë mbrojtës i të pandehurit viktima ose i afërmi i saj; 
b. Mund të jetë mbrojtës i të pandedehurit personi i cili në të njëjtën cështje ka qënë 

prokuror; 
c. Mund të jetë mbrojtës i të pandehurit personi i cili në të njëjtën cështje ka qënë 

bashkë i pandehur; 
d. Mund të jetë mbrojtës i të pandehurit bashkëshorti ose i afërm i tij; 
e. Mund të jetë mbrojtës i të pandehurit personi i thirrur si dëshmitar në të njëjtën 

çështje. 

15.Viktima akuzuese, është i saktë pohimi: 

a) Viktima akuzuese ka të drejtë të paraqesë kërkesë në gjykatë dhe të marrë pjesë në 
gjykim si palë për të vërtetuar akuzën, por jo për të kërkuar shpërblimin e dëmit; 

b) Prokurori merr pjesë në gjykimin e këtyre çështjeve, por nuk mund të kërkoj dënimin 
e të pandehurit ose pafajësinë e tij; 

c) Nëse viktima akuzuese ose mbrojtësi i caktuar prej tij nuk paraqitet në seancë 
pa shkaqe të arsyeshme, gjykata vendos pushimin e gjykimit. 

d) Kërkesa e viktimës akuzuese nuk shpallet e pavlefshme nëse mungojnë gjeneralitetet 
e viktimës akuzuese dhe adresën e saktë të saj 

 

16.Në lidhje me pavlefshmërinë e akteve procedurale, është i vërtetë pohimi: 

a) Aktet procedurale janë të pavlefshme vetëm në rastet e parashikuara 
shprehimisht nga Kodi i Procedures Penale; 

b) Akti procedural është relativisht i pavlefshëm, kur nuk respektohen dispozitat për të 
drejtën e prokurorit për ushtrimin e ndjekjes penale; 

c) Një akt i cilësuar me ligj si absolutisht i pavlefshëm nuk mund të bëhet i vlefshëm, 
përjashtim bën rasti nëse është në favor të të pandehurit; 

d) Pavlefshmëritë relative, mund të deklarohen të tilla kryesisht nga gjykata, deri sa nuk 
ka filluar shqyrtimi gjyqësor 

17.Kuptimi i provës. Cili pohim është i gabuar? 

a) Provat janë njoftimet mbi faktet e rrethanat që lidhen me veprën penale; 
b) Provat merren prej burimeve të parashikuara në ligjin procedural penal, në përputhje 

me rregullat e caktuara prej tij; 
c) Provat shërbejnë për të vërtetuar kryerjen ose jo të veprës penale, pasojat e ardhura 

prej saj, fajësinë ose pafajësinë e të pandehurit dhe shkallën e përgjegjësisë së tij; 
d) Gjykata nuk mund të marri një provë e cila nuk është e rregulluar me ligj. 

18.Lidhur me sendet e gjetura gjate kontrollit, është i gabuar pohimi: 

a) Sekuestrohen me kusht që të jenë përcaktuar në vendimin që lejon kontrollin. 
b) Sekuestrohen edhe pse nuk jane percaktuar në vendimin që lejon kontrollin, por 

lidhen me veprën penale objekt hetimi. 
c) Sekuestrohen, edhe pse nuk janë përcaktuar në vendimin që lejon kontrollin, 

me kusht që mbrojtësi i personit nën hetim të jetë i pranishëm; 
d) Sekuestrohen edhe pse nuk jane percaktuar ne vendimin që lejon kontrollin, me 

kusht qe te lidhen me nje veper që ndiqet kryesisht. 

19.Oficerët e policisë gjyqësore, kryejnë detyrimisht arrestimin e cilido që 
kapet në flagrance. 

a. Për një krim të kryer me dashje per të cilin ligji cakton një dënim me burgim jo më 
të ulët në maksimum se 4 vjet. 

b. Për një krim të kryer me dashje per të cilin ligji cakton një dënim me burgim 
jo më të ulët në makismum se 5 vjet. 

c. Për një krim të kryer nga pakujdesia per të cilin ligji cakton një dënim me burgim 
deri në 10 vjet. 

d. Për çdo vepër penale e percaktuar nga kodi si krim dhe qe ndiqet kryesisht. 

20.Caktimi i masës së sigurimit, është i vertetë pohimi: 

a) Masat e sigurimit vendosen me kërkesën e prokurorit, ose viktimës akuzuese  
duke paraqitur gjykatës kompetente arsyet ku bazohet kërkesa; 

b) Vendimi merret në dhomë këshillimi dhe jepet i arsyetuar; 
c) Gjykata nuk cakton masën e sigurimit kur konstaton moskompetencën lëndore, 

por ia dërgon aktet gjykatës kompetente; 
d) Vendimi i arrestit i njoftohet personit nga gjykata. 

 

  21. Masat e sigurimit revokohen: 

a. kur për të njëjtin fakt dhe ndaj të njëjtit person është vendosur pushimi i çështjes 
ose është dhënë vendimi i pafajësisë; 

b. kur dënimi i caktuar shpallet i shuar ose i pezulluar me kusht; 
c. kur del se mungojnë kushtet dhe kriteret e zbatimit të tyre; 
d. kur kohëzgjatja e paraburgimit të vuajtur është më e madhe se masa e dënimit të 

caktuar. 
 

22.Marrja e të dhënave mbi personin që zhvillohen hetime, është i gabuar 
pohimi: 

a. Oficerët e policisë gjyqësore marrin të dhëna nga personi ndaj të cilit zhvillohen 
hetimet në praninë e detyrueshme të mbrojtësit të tij; 

b. Kur mbrojtësi nuk është gjetur ose nuk është paraqitur, policia gjyqësore kërkon 
nga prokurori që të caktojë një mbrojtës tjetër; 

c. Nëse të dhënat duhet të merren nga një i mitur, duhet të sigurohet prania e 
prindit ose prania e psikologut; 

d. Nuk lejohet përdorimi i tyre në gjykim, me përjashtim të rastit kur kundërshtohet 
përmbajtja e deklarimit të bërë para gjykatës 

e. Në çdo rast përpara se të procedohet me marrjen në pyetje atij i jepet letra e të 
drejtave. Zbatohen rregullat e neneve 34/a dhe 38 të Kodit të Procedurës penale 
  

23.Në lidhje me sekuestrimet nga policia gjyqësore, është i gabuar pohimi: 

a. Oficerët e policisë gjyqësore kryejnë veprimet hetimore të domosdoshme dhe, 
kur është rasti, sekuestrojnë provat materiale dhe sendet që lidhen me veprën 
penale; 

b. procesverbali i dërgohet pa vonesë dhe sidoqoftë jo më vonë se dyzet e tetë orë, 
prokurorit të vendit ku është zbatuar sekuestroja; 

c. prokurori kur konstaton që nuk ekzistojnë kushtet e vleftësimit vendos kthimin e 
sendeve të sekuestruara; 

d. kopja e vendimit i njoftohet menjëherë, por jo më vonë se 72 orë, të pandehurit, 
mbrojtësit dhe personit të cilit i janë sekuestruar sendet; 

e. Kundër vendimit të vleftësimit mund të bëhet ankim në gjykatë,  në këtë rast 
ankimi pezullon zbatimin e sekuestros. 
 

24.Përfundimi i hetimeve. (Cili pohim është i gabuar): 

a. Prokurori njofton mbi përfundimin e hetimeve paraprake të pandehurin, 
mbrojtësin e tij, si dhe viktimën ose trashëgimtarët e saj;  

b. I pandehuri njoftohet gjithashtu, se ka të drejtë që brenda dhjetë ditëve të paraqesë 
memorie e dokumente, t’i kërkojë prokurorit kryerjen e hetimeve shtesë; 

c. Kur i pandehuri kërkon të pyetet, prokurori me vendim të arsyetuar pranon 
ose refuzon kërkesën e tij; 

d. kur prokurori pranon kërkesën e të pandehurit për të kryer hetime shtesë, ato 
duhet të përfundojnë brenda tridhjetë ditëve nga paraqitja e kërkesës; 

e. Ky afat mund të zgjatet vetëm një here dhe jo më shumë se dy muaj dhe në çdo 
rast pa kaluar afatin tërësor të hetimit. 
 

   25.Ankimi ndaj vendimit për zgjatjen e afateve të hetimit. (Cili pohim është i 
gabuar) 

a. I pandehuri dhe viktima kanë të drejtë, të bëjnë ankim në gjykatën e rrethit kundër 
vendimit të prokurorit për zgjatjen e afatit të hetimeve. 

b. Ankimi ushtrohet brenda 10 ditëve nga njoftimi i vendimit; 
c. Ankimi shqyrtohet nga gjykata, në seancë gjyqësore, duke u dëgjuar i 

pandehuri, mbrojtësi viktima dhe prokurori; 
d. Kur ankimi pranohet dhe hetimet nuk duhet të vazhdojnë, gjykata urdhëron 

prokurorin që t’i përfundojë ato brenda një afati jo më të gjatë se 15 ditë. 
 


